
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Kosova.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 18 prill 2021, shqyrtoi ankesën e dërguar nga 

Demira Krujezi kundër Kosova.info lidhur me publikimin e 

artikullit me titull: ““Ju e dini që e kam dashtë”, 15 

vjeçarja që u raportua e zhdukur i lajmërohet familjes”, dhe 

mori këtë 

 

 

 

                      V E N D I M  

  

 

 

 

- Ankesa miratohet. 
 

 

 

 

 

 

 



 

 

 

 

A R S Y E T I M I 

 

Ankesa ka të bëjë me shkrimin e publikuar në portalin 

Kosova.info me titull ““Ju e dini që e kam dashtë”, 15 

vjeçarja që u raportua e zhdukur i lajmërohet familjes”, dhe 

pretendimin se bënë shkelje të Kreut VI (Mbrojtja e fëmijëve 

dhe të miturve) pika 3 të Kodit të Mediave të Shkruara. 

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar të dhënat personale dhe fotografinë e një 

të miture për të cilën familja e saj po e kërkonte dhe e 

kishte shpallur si të zhdukur. Në rastin konkret media duhet 

të ketë parasysh gjendjen emocionale të familjes dhe 

publikimi i një rasti të tillë nga familja mund të ketë pasoja 

të pariparueshme për fëmijën. Media në raste të tilla duhet 

të ndalojë së publikuari fotografinë e plotë apo emrin 

fëmijës. Në rastet se kërkohet ndihmë nga organet e rendit, 

atëherë media është në një pozicion tjetër dhe se organet 

shtetërore kanë vlerësuar që për të mirën e të miturit duhet 

të zbulohet identiteti dhe fotografia. 

 

Andaj KMShK gjen shkelje të Kreut VI (Mbrojtja e fëmijëve dhe 

të miturve) pika 3 të Kodit të Mediave të Shkruara. 

 

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


